
ABSTRAK 
 

PENGARUH MOTIVASI DAN PELUANG PEMBELAJARAN DALAM 
PEMUPUKAN BUDAYA BELAJAR PELAJAR 

 
Tumpuan kajian adalah bertujuan untuk mengenal pasti pengaruh motivasi dan 
peluang pembelajaran terhadap budaya belajar pelajar. Teori Hirarki Keperluan 
Maslow (1970), Teori Pelaziman Klasik Pavlov dan Thondike (Tyler, 1997), Teori 
Behaviorisme dan Teori Pembelajaran Sosial (Ramlah dan Mahani,2004), Teori 
Humanistik dan kognitif (Ramlah dan Mahani, 2004) Model Pembelajaran Taba 
(Taba, 1962), Model Pemupukan Budaya Belajar (Faridah et al., 2005), Model Pola 
Budaya Hofstede (1991) dan model motivasi Pembelajaran (Ahmad Zabidi,  2006) 
digunakan sebagai platform utama dalam kajian ini. Kaedah kajian tinjauan ini 
melibatkan sampel dalam kalangan pelajar tingkatan empat dan enam bawah  di 
sekolah menengah bandar di Sabah. Instrumen yang digunakan ialah soal selidik 
yang dibahagikan kepada empat bahagian iaitu ciri demografi, skala budaya 
belajar pelajar, skala motivasi pembelajaran dan skala peluang pembelajaran. 
Data-data dianalisis dengan menggunakan perisian SPSS for window Versi 17. 
Analisis skor min, analisis univariat (ANOVA) dan pelbagai variat (korelasi Pearson, 
analisis regresi linear) digunakan bagi menguji hipotesis kajian pada aras signifikan 
p < .05. Keputusan ujian menunjukkan tahap motivasi (m=3.37), peluang 
pembelajaran (m=3.24) dan budaya belajar pelajar (m=3.38) berada pada tahap  
kurang memuaskan. Keputusan ujian juga menunjukkan terdapatnya perbezaan 
skor min yang signifikan dalam motivasi, peluang pembelajaran dan budaya belajar 
pelajar  berdasarkan demografi yang telah diberi tumpuan. Keputusan ujian 
korelasi Pearson (r) juga menunjukkan terdapat korelasi positif yang signifikan 
antara elemen variabel terlibat dan variabel-variabel yang terlibat iaitu motivasi 
(r=.291, p<.01) dan peluang pembelajaran (r=.330, p<.01) dengan budaya 
belajar. Keputusan ujian regresi juga menunjukkan terdapatnya pengaruh variabel-
variabel bebas terhadap variabel bersandar yang difokuskan. Hasil ujian analisis 
regresi menjelaskan motivasi (R²=.085, ß=.291, p<.05) dan peluang pembelajaran 
(R²=.109, ß=.330, p<.05) menyumbangkan pengaruh terhadap pemupukan 
budaya belajar dalam kalangan pelajar. Keputusan ujian ini menjelaskan bahawa 
motivasi dan peluang pembelajaran merupakan peramal yang perlu diberi 
perhatian kerana berupaya membentuk budaya belajar pelajar. Oleh itu perbezaan 
ciri demografi sampel kajian dan korelasi antara variabel kajian tidak harus 
dipinggirkan dalam pemupukan budaya belajar pelajar. Selain itu, kajian ini turut 
melihat kepentingan motivasi dan peluang pembelajaran pelajar sebagai salah satu 
faktor yang mampu menyumbangkan pengaruh terhadap pemupukan budaya 
belajar dalam kalangan pelajar di sekolah menengah bandar di Sabah. Secara 
amnya, dapatan kajian ini adalah konsisten dan menyokong kerangka teoritikal 
yang digunakan dalam kajian. 

ABSTRACT 
 
 
The focus of the study is to identify the influence of motivation and learning 
opportunities on students’ learning culture. Maslow's Needs Hierarchy Theory 
(1970), Pavlov’s and Thondike’s Classical Conditioning Theory (Tyler, 1997), the 
Behaviorism and Social Learning Theory (Ramlah and Mahani, 2004), Humanistic 
and Cognitive Theories (Ramlah and Mahani, 2004), Taba Model (Taba , 1962), 
Fostering Cultural Learning Model (Faridah et al., 2005), Hofstede Cultural Pattern 
Model (1991) Motivation and Learning Model (Ahmad Zabidi, 2006) are used as the 
main platform in this study. This survey method involves a sample of Form Four 
and Lower Six secondary school students in Sabah. The instrument used was a 
questionnaire divided into four sections, namely demographic, the scale of student 
learning culture, learning motivation scale and the scale of learning opportunities. 
The data were analyzed using ‘SPSS for Windows version 17’ software. Analysis of 
mean score, univariate analysis (Anova) and multivariate (Pearson correlation, 
regression analysis) used for testing the hypothesis of a significant level of p <.05. 
The test results showed the level of motivation (m=3.37), opportunities for 
learning (m=3.24) and the learning culture of students (m=3.38) is at least 
satisfactory. The test results also showed that there were significant differences in 
mean scores in motivation, learning and cultural learning opportunities for students 
based on the demographic that has been given attention. The results of Pearson’s 
correlation test (r) also showed a significant positive correlation between the 
elements and variables involved in any of these variables including the motivation 
(r=.291, p<.01) and learning opportunities (r=.330, p<.01 ) with the learning 
culture. The regression test results also showed that there was the influence of 
independent variables on the dependent variable that was focused on. The results 
of the regression analysis test explains that motivation (R²=.085, ß=.291, p<.05) 
and learning opportunities (R²=.109, ß=.330 p<.05) accounted for the effort of 
instilling the culture of learning among students. These test results make it clear 
that motivation and learning opportunities are predictors that should be considered 
as they are capable of forming learning culture in students. Therefore, differences 
in demographic characteristics of the sample and the correlation between the 
variables of the study should not be marginalized in the effort of nurturing learning 
culture among students. Moreover, this study also reflects on the importance of 
motivation and opportunity for learning as some of the factors that contribute to 
the effort of nurturing learning culture among students in secondary schools in 
Sabah. In general, these findings are consistent and support the theoretical 
framework used in the study. 

BAB 1 

 

PENDAHULUAN 

 

 

1.1 Pengenalan 

Cabaran yang dihadapi dalam bidang pendidikan sekitar tahun 2000 jauh lebih 

rumit berbanding sebelumnya kerana harapan masyarakat terhadap pendidikan 

pelajar menjadi semakin kompleks. Cabaran tersebut perlu ditangani melalui 

pengurusan pendidikan yang menggerakkan amalan budaya belajar dalam 

kalangan pelajar dengan membuat perubahan dari segi sikap, nilai dan prestasi 

pembelajaran pelajar di sekolah (Abdul Ghani dan Tang, 2006). Kebanyakan 

pelajar begitu leka dalam pembelajarannya dan kurang berminat terhadap 

pelajaran. Perkara ini selalunya dikaitkan dengan budaya belajar yang rendah 

dalam kalangan pelajar. Isu ini perlu dibahaskan dan diberi perhatian secara serius 

oleh semua pihak bagi mencari formulasi yang sesuai untuk memupuk budaya 

belajar dalam kalangan pelajar. 

 

 Senario pendidikan sekitar tahun 2000 juga amat memerlukan guru 

menjadi kreatif dan inovatif supaya dapat memupuk minat dan motivasi dalam 

pemupukan budaya belajar dalam kalangan pelajar. Fenomena ini memerlukan 

guru mempunyai daya kreativiti yang tinggi dalam metod pengajaran mereka 

untuk mencorakkan perkembangan minda, emosi, sikap dan nilai para pelajar 

(Abdul Rahim, 1999). Selaras dengan aspirasi tersebut, kerajaan juga telah 

menyediakan peluang pembelajaran yang luas kepada pelajar. Begitu juga sekolah 

sentiasa berusaha mewujudkan iklim pembelajaran yang kondusif bagi memberi 

ruang kepada pelajar meneruskan pelajarannya sehingga ke peringkat seterusnya. 

Namun demikian, peluang pembelajaran yang disediakan telah disia-siakan oleh 

pelajar sehingga menjejaskan harapan negara untuk membentuk pelajar yang 

berminda kelas pertama. Sehubungan itu, pelajar perlu diberikan suntikan motivasi 

dan didedahkan dengan peluang pembelajaran yang luas untuk memupuk budaya 



 2 

belajar dalam kalangan pelajar. Budaya belajar adalah kunci kejayaan dan 

kecemerlangan akademik pelajar. 

 

 

1.2 Latar Belakang Kajian 

Isu permasalahan disiplin pelajar di sekolah memberi kesan terhadap pemupukan 

budaya belajar pelajar. Perkara ini diakui oleh Kementerian Pelajaran Malaysia 

(KPM) bahawa faktor-faktor luar sekolah mempunyai kesan dan pertalian yang 

signifikan ke atas disiplin dan produktiviti pelajar di sekolah. Hal ini tentunya akan 

menjadi halangan dalam pemupukan budaya belajar pelajar semasa berada di 

sekolah. Menurut Kementerian Pelajaran Malaysia (2002) masalah disiplin boleh 

berpunca daripada dua perkara. Pertama situasi keluarga, taraf sosio ekonomi, 

pergaduhan, persekitaran dan budaya dari mana pelajar itu dilahirkan; dan kedua 

faktor sekolah yang berpunca daripada kegagalan pengurusan, corak budaya 

sekolah yang kurang memberangsangkan dari segi perkembangan intelek, sosial, 

rohaniah dan kemahiran yang sewajarnya dalam kalangan pelajar dan guru.  

 

 Selain itu, KPM (2002) juga telah membuat beberapa perakuan untuk 

mengatasi masalah disiplin pelajar di antaranya, (a) kerjasama sekolah dengan ibu 

bapa, (b) semua pihak harus mengamalkan kepimpinan melalui teladan pada 

setiap masa sebagai role model kepada pelajar, (c) nilai positif di sekolah 

seharusnya juga diberi penekanan yang sama di rumah dan (d) keperluan 

memperbaiki hubungan sesama manusia perlu diberi tumpuan sewajarnya. Guru 

sebagai ahli masyarakat hendaklah mengambil peluang untuk menggalakkan 

masyarakat aktif dalam pendidikan kerana boleh memberi manfaat besar kepada 

sekolah (Pusat Perkembangan Kurikulum, 2001). Sehubungan itu, KPM (2002) juga 

memberi fokus untuk membangunkan perhubungan sesama manusia yang meliputi 

corak dan pola hubungan sekolah-komuniti. 

 

 Selanjutnya pelajar yang mengalami stres boleh memberikan halangan 

dalam pemupukan budaya belajar. Stres merupakan satu keadaan yang boleh 

merendahkan psikologi seseorang individu seperti mengurangkan semangat 

keyakinan diri dan menurunkan inovasi seseorang pelajar untuk terus maju ke 



 3 

hadapan. Keadaan ini amat ketara sekali dalam kalangan pelajar  yang bermasalah 

di sekolah. Perkara ini dibuktikan dalam kajian Akma dan Bhasah (2005) mengenai 

stres dalam kalangan pelajar bermasalah di sekolah menengah. Kajian ini cuba 

melihat stres dalam kalangan 130 orang pelajar yang bermasalah di beberapa 

buah sekolah dalam Daerah Kemaman, Terengganu. Kajian kes ini telah dapat 

menyingkap bahawa 22 peratus pelajar bermasalah mempunyai stres tinggi yang 

perlu diberikan perhatian rapi. Kajian ini juga mendapati pelajar yang tinggal 

bersama keluarga mengalami stres tinggi berbanding dengan pelajar yang tidak 

tinggal bersama keluarga.  Hal ini menyebabkan, stres yang dialami oleh pelajar 

telah menjejaskan pemupukan budaya belajar dalam kalangan pelajar. 

 

 Sekitar  tahun 2001 Kementerian Pelajaran Malaysia (KPM) sentiasa 

berusaha untuk menyediakan perkhidmatan pendidikan terbaik dan berkualiti demi 

membangunkan generasi masa depan Malaysia yang dinamik dan progresif 

(Perutusan Menteri Pelajaran, 2001). Di samping itu, KPM telah memberi 

penekanan kepada perkembangan kemahiran belajar dan kemahiran generik. 

Fenomena ini adalah untuk melahirkan golongan pelajar yang sentiasa ingin 

belajar dan berkebolahan mengikuti pelajaran di sekolah dan di rumah (Pusat 

Perkembangan Kurikulum, 2001). Namun demikian, berlaku perubahan paradigma 

yang melibatkan perubahan sikap pelajar dalam memupuk budaya belajar 

sehingga menjejaskan usaha KPM dalam pembudayaan pendidikan ke arah 

peningkatan budaya belajar dalam kalangan pelajar. Keadaan ini dipaparkan dalam 

kajian Nardi dan Steward (2003), mendapati apabila seseorang pelajar memasuki 

persekolahan ke peringkat tinggi, mereka menjadi lebih tidak berminat dengan 

proses pendidikan. Faktor penyebabnya ialah pelajar tidak suka sekolah, kurang 

minat dalam pembelajaran di kelas, kebolehan yang terhad, bosan dengan sekolah 

dan kerja sekolah, tidak suka dengan pengajaran guru, benci peraturan sekolah, 

aspirasi yang rendah terhadap  pendidikan, nilai diri yang rendah dan pencapaian 

akademik yang rendah. Sesungguhnya keadaan akan menjadi semakin kritikal 

apabila perkara ini dibiarkan menular dalam sistem pendidikan negara. Oleh itu 

usaha perlu dilaksanakan untuk meningkatkan pencapaian akademik pelajar 

khasnya pelajar bumiputera di luar bandar dan bandar lebih rendah pada setiap 

peringkat pendidikan. Selain itu masalah kadar keciciran yang tinggi di kawasan 

luar bandar seharusnya membuka minda dalam pemupukan budaya belajar 

pelajar. 

 

 Sehubungan itu permasalahan keciciran pelajar dalam pembelajarannya 

perlu ditangani dengan mengambil beberapa langkah proaktif. Sistem pendidikan 

kini seharusnya menggalakkan hubungan dan menyediakan perkongsiaan 

pendidikan di antara sekolah, keluarga dan komuniti supaya budaya belajar di 

sekolah dan di rumah dapat dipupuk secara berterusan. Kajian berhubung dengan 

masalah ini telah dijalankan oleh Epstein (1986) dengan melibatkan sebanyak 161 

buah universiti, kolej dan jabatan-jabatan pendidikan di Amerika. Dapatan kajian 

mendapati wujudnya jurang yang besar antara kepercayaan pemimpin terhadap 

kepentingan perkongsiaan yang berkesan antara guru-guru untuk bekerjasama 

dengan keluarga pelajar dan juga komuniti dalam pendidikan anak-anak di rumah 

dan di sekolah. Kebanyakan universiti, kolej dan jabatan pendidikan melaporkan 

bahawa mereka menawarkan sekurang-kurangnya satu kursus dan tajuk yang 

merangkumi perkongsian pendidikan.  Bagaimanapun, perkongsian tersebut  tidak 

mencukupi untuk menyediakan guru, kaunselor dan pentadbir untuk melaksanakan 

perkongsian secara berkesan. Program sekolah yang melibatkan keluarga dan 

komuniti juga tidak dapat dipenuhi kerana kebanyakannya hanya berfokus kepada 

pendidikan awal persekolahan dan pendidikkan khas anak-anak.  

 

 Selain itu, konsep pembelajaran yang berorientasikan peperiksaan telah 

menjejaskan usaha pemupukan budaya belajar secara berterusan. Walaupun dasar 

sekolah yang berorentasikan peperiksaan memberi peluang pembelajaran kepada 

pelajar tetapi sebenarnya telah menjejaskan budaya belajar secara berterusan 

dalam kalangan pelajar. Keutamaan tinggi yang diberikan oleh sekolah kepada 

peperiksaan berbanding aspek lain dalam pendidikan menyebabkan guru berusaha 

untuk menghabiskan sukatan pelajaran dan kurang menggalakkan pelajar 

berbincang dalam kelas (KPM, 2002) dan menguasai kemahiran asas pembelajaran 

sehingga menyebabkan pelajar berasa bosan dan hilang minat untuk belajar 

(BPPDP, 1994). Keadaan ini menyebabkan pelajar hanya belajar untuk lulus dalam 

peperiksaan sahaja dan tidak menjadikan pembelajaran itu sebagai satu budaya. 

Hal ini menyebabkan pemupukan budaya belajar tidak dapat dibentuk dalam diri 

pelajar. Pelajar juga hanya melakukan proses pembelajaran untuk lulus dalam 

peperiksaan sahaja. Hasil kajian yang dijalankan ini diharap dapat menyumbang 

kepada pembangunan pendidikan di negara ini pada masa depan dan memupuk 

budaya belajar dalam kalangan pelajar. Budaya belajar seharusnya menjadi 

amalan demi meningkatkan pembangunan intelektual pelajar dan masyarakat. 

 

 Budaya belajar yang kurang menggalakkan dalam kalangan pelajar 

berpunca daripada motivasi pembelajaran pelajar yang melibatkan diri 

pelajar,rakan, ibu bapa dan guru (BPPDP, 2001). Fenomena ini mempunyai kaitan 

dengan masalah pembelajaran pelajar termasuklah kefahaman yang lemah, mudah 

lupa, tidak menumpu perhatian semasa pengajaran dan pembelajaran, tidak 

mengambil bahagian dalam proses pengajaran dan pembelajaran, tidak membuat 

kerja sekolah langsung atau tidak membuat kerja sekolah dengan sempurna, lewat 

menghantar atau tidak menghantar langsung tugasan, malas mengulangkaji 

pelajaran dan tidak membawa buku ke sekolah (BPPDP, 2001). Oleh demikian 

faktor-faktor ini menyebabkan pelajar lemah dalam pelajaran, malu untuk bertanya 

dalam kelas sehingga memberi kesan terhadap pemupukan budaya belajar. 

Pembelajaran pelajar dalam bilik darjah juga telah menyebabkan pelajar merasa 

bosan kerana tidak faham semasa pengajaran dan pembelajaran, rendah diri, tidak 

ada keyakinan untuk berjaya, ponteng kelas dan kerap dimarahi guru turut 

memberi kesan terhadap pembentukan budaya belajar pelajar.  

 

  Halangan pemupukan budaya belajar juga berlaku apabila pelajar bersifat 

pasif dalam pembelajaran dan tidak bermotivasi dalam pembelajaran di sekolah 

dan di rumah. Keadaan ini ditunjukkan dalam kajian tindakan oleh Tor (2004) 

bertitik-tolak daripada masalah pembelajaran Sejarah sekumpulan pelajar dalam 

satu kelas. Punca masalah pembelajaran Sejarah dalam kalangan pelajar tersebut 

ialah mereka pasif dalam proses pembelajaran Sejarah dan tidak mengalami 

proses penaakulan dan deep learning. Sehubungan itu, hasil daripada inkuiri 

secara deliberate oleh penyelidik terhadap literatur teori pembelajaran umum ialah 

teori pembelajaran Sejarah dan program intervensi. Program Intervensi dijalankan 

dalam tiga lingkaran kerana usaha penambahbaikan dibuat berasaskan maklum 

balas daripada pelajar semasa pelaksanaan intervensi. Dapatan kajian ini 

menunjukkan bahawa pembelajaran koperatif sememangnya berkesan untuk 

mengatasi masalah pembelajaran Sejarah daripada segi mengingat fakta yang 

berpunca daripada kepasifan dan pembelajaran penaakulan yang tidak mendalam 

dalam kalangan subjek kajian. Oleh sebab itu pelajar bersifat pasif dalam 

pembelajaran mempunyai kaitan dengan kurang motivasi dalam diri pelajar untuk 

terus belajar sehingga budaya belajar tidak dapat dipupuk dalam sanubari pelajar. 

 

 Berdasarkan konteks masyarakat pula khasnya ibu bapa perlu 

menanamkan motivasi pembelajaran dalam kalangan pelajar terutamanya 

menyemai budaya belajar di rumah. Ibu bapa bertindak sebagai pemangkin dan 

penyubur kepada budaya belajar dan keberkesanan pembelajaran pelajar di rumah 

sebagai meneruskan tradisi belajar di sekolah. Konteks pembelajaran pelajar di 

rumah, didapati pelajar yang menghadapi masalah pembelajaran di rumah akan 

memberi kesan dalam pembentukan budaya belajar di rumah. Hal ini berlaku 

kerana terdapat sesetengah keluarga yang tidak berupaya menyediakan 

persekitaran rumahtangga yang merangsang, menyenangkan dan menyokong 

pembelajaran anak di rumah (Swap, 1993). Keadaan ini menjadi halangan kepada 

anak untuk memupuk budaya belajar mereka di rumah. Oleh itu pihak sekolah 

mungkin boleh menyediakan latihan kepada ibu bapa, pelajar atau kedua-duanya 

sekali untuk meningkatkan hubungan positif antara pelajar-ibu bapa di rumah.  

Strategi yang boleh dilaksanakan ialah lawatan ke rumah untuk mendekati dan 

memahami keluarga pelajar, memberi maklumat perkembangan pelajar kepada ibu 

bapa, menerbitkan news letter sekolah, mengadakan bengkel atau latihan 

kemahiran keibubapaan, ceramah tentang perkembangan remaja, cara 

mendisiplinkan anak, amalan pemakanan yang sihat dan lain-lain cara. Hal ini 

dilakukan agar ibu bapa dapat menyokong pembelajaran anak seterusnya dapat 

memupuk budaya belajar anak mereka di rumah. 

 

 Guru juga seharusnya menekankan kepada motivasi pembelajaran 

melalui pemupukan budaya belajar menerusi keberkesanan pelaksanaan proses 

pengajaran dan pembelajaran di sekolah. Guru merupakan input pengajaran yang 

amat penting untuk memberi motivasi belajar kepada pelajar. Peranan guru amat 

penting dalam menangani masalah budaya belajar pelajar yang lemah. Guru 

memainkan peranan penting dalam merealisasikan matlamat dan misi 

pembangunan pendidikan Negara yang bertaraf dunia dan menjadi pusat 

kecemerlangan pendidikan (Mok, 2003). Guru perlu fokus kepada pedagogi iaitu 

kemahiran untuk menghasilkan pengajaran berkesan dengan cara terbaik pada 

masa kini (Pullias dan Young, 1982). Pengajaran guru juga perlu memahami 

budaya belajar dengan meneroka isu-isu keadilan dan moral (Good dan Brophy, 

2003). Oleh itu, pengajaran berkesan merupakan faktor kuat dalam memberikan 

motivasi pembelajaran kepada pelajar dalam pemupukan budaya belajar.  

 

 Selain itu masalah tidak boleh membaca dalam kalangan pelajar sekolah 

adalah masalah yang serius yang memerlukan suntikan motivasi pembelajaran 

daripada guru. Oleh yang demikian, guru perlu berusaha bersungguh-sungguh 

untuk mengatasi masalah ini. Kajian Zabedah dan Lee (2005) menunjukkan 

pencapaian kemahiran membaca pelajar pemulihan sekolah rendah adalah kesan 

motivasi pembelajaran yang diberikan oleh guru. Kajian ini menjadikan kaedah 

fonetik sebagai asas mengajar kemahiran membaca kepada pelajar pemulihan 

dengan sampel kajian terdiri daripada lima orang pelajar pemulihan. Hasil kajian 

menunjukkan bahawa intervensi berkesan meningkatkan pencapaian kemahiran 

membaca dan kelancaran membaca pelajar pemulihan. Oleh yang demikian pelajar 

diberi intervensi selama tiga bulan. Pencapaian membaca perkataan diukur dengan 

menggunakan buku cerita dua suku kata yang dikarang khas untuk menguji 

pemindahan kemahiran membaca yang telah diajar semasa intervensi. Pencapaian 

kemahiran membaca diukur berdasarkan jumlah bilangan perkataan yang dibaca 

dengan betul dan kelancaran membaca diukur daripada masa yang diambil untuk 

membaca buku cerita tersebut. Intervensi telah berjaya menjadikan pelajar 

pemulihan sebagai pembaca yang berdikari dalam pemupukan budaya belajar 

dalam kalangan pelajar. Oleh itu pendekatan ini perlu diaplikasi di sekolah bagi 

memupuk budaya budaya dalam kalangan pelajar. 

 

 Peluang pembelajaran yang disediakan oleh persekitaran sekolah, 

sokongan komuniti dan KPM mempunyai hubungan rapat dengan budaya belajar 

pelajar. Peluang pembelajaran pelajar ke peringkat tinggi untuk membolehkan 

mereka terus belajar adalah terbuka dengan luas. Jumlah pelajar untuk 


